
本作品收錄於《昌黎先生集》

憲宗元和元年正月，詔高崇文征蜀。九月，擒劉辟以獻。聯句當是蜀平後作，觀篇末獻

馘郊告等語，與《元和聖德詩》所敘言異而意同，二詩其相先後作歟。

日王忿違慠，[1]有命事誅拔。蜀險豁關防，秦師縱橫猾。[2]風旗幣地揚，[3]雷鼓轟天

殺。[4]竹兵彼皴脆，[5]鐵刃我槍䶪。[6]刑神咤犛旄，[7]陰燄飐犀劄。[8]翻霓紛偃蹇，

[9]塞野澒坱圠。[10]生獰競掣跌，[11]癡突爭填軋。渴鬥信豗呶，[12]噉奸何噢嗗。[1

3]更呼相簸蕩，[14]交斫雙缺齾。[15]火發激釯腥，血漂騰足滑。[16]飛猱無整陣，[17]

翩鶻有邪戛。江倒沸鯨鯤，山搖潰��猰。[18]中離分二三，外變迷七八。逆頸盡徽索，[

19]仇頭恣髡鬝。[20]怒須猶鬇鬡，[21]斷臂仍����。[22]石潛設奇伏，穴覷騁精察。[2

3]中矢類妖㺑，[24]跳鋒狀驚豽。[25]蹋翻聚林嶺，鬥起成埃圿。[26]旆亡多空杠，[27]

軸折鮮聯轄。剟膚浹瘡痍，[28]敗面碎剠㓤。[29]渾奔肆狂勷，[30]捷竄脫趫黠。[31]

嚴鉤踔狙猿，[32]水漉雜鳣螖。[33]投奅鬧䃔䃧，[34]填隍��㑻傄。[35]強睛死不閉，

獷眼困逾䀣。[36]爇堞熇歊熺，[37]抉門呀拗䦪。[38]天刀封未坼，酋膽懾前揠。跧梁

排郁縮，[39]闖竇楔窋窡。[40]迫協聞雜驅，咿呦叫冤��。[41]窮區指清夷，兇部坐雕

鎩。[42]邛文裁斐亹，[43]巴艷收婠妠。[44]椎肥牛呼牟，[45]載實駝鳴��。[46]聖靈

閔頑嚚，[47][48]下書遏雄唬，[49]解罪吊攣瞎。[50]戰恤時銷洗，劍霜夜清刮。漢棧

罷囂闐，[51]獠江息澎汃。[52]戍寒絕朝乘，[53]刀暗歇宵察。[54]始去杏飛蜂，[55]

及歸柳嘶��。[56]廟獻繁馘級，[57]樂聲洞椌楬。[58]臺圖煥丹玄，郊告儼匏稭。[59]

念齒慰黴黧。[60]視傷悼瘢痆。[61]休輸任訛寢，[62]報力厚麩秳。[63]公歡鐘晨撞，

室宴絲曉扴。[64]杯盂酬酒醪，箱篋饋巾帓。[65]小臣昧戎經，維用贊勛劼。[66]

註釋

↑ 日或作曰，唐本、閣本皆作日。此語《左傳》《漢》《史》屢見，如《左氏》：“日

衛不睦，故取其地。”《國語》：“日君之使於楚也。”又曰：“蔡君日其過此也。”

沿流至於遷固。《淮南厲王傳》：“日得幸上有子。”如此語未易一二。考入詩則自庾

信始，“日余濫推轂，民願始天從”是也。

↑ 愈。

↑ 幣音匝。

↑ 轟，群車聲。

↑ 皺音逡，《說文》：“細皮起也。”

↑ 郊。刃或作刀，又作力。䶪，初八切。

↑ 刑神二字見《國語》“虢公夢有神人立於西阿”事。犛旄，犛牛之尾，可以為旄。

↑ 劄，甲也，以犀為之。夫差水犀之甲三千。飐，職琰切。

↑ 枚乘《七發》曰：“旌旗紛偃蹇。”

↑ 愈。澒或作傾。坱圠，見前詩註。澒，胡孔切。

↑ 獰，尼耕切。掣，昌列、充世二切。跌，徒結切。

↑ 豗，呼回切。

↑ 郊。噢音奧，叫也。嗗字書飲聲，謂之嗗，於八切。

↑ 簸音播。

↑ 牛轄切。

↑ 愈。漂或作飄。

↑ 猱，猿屬。

↑ 郊。��，與貙同，《爾雅》：“貙獌似貍。” 猰，與䝟同。《爾雅》：“猰貐類��，

虎爪，食人，迅走。”��，敕俱切。猰，於黠切。

↑ 揚雄《解嘲》：“亡命免於徽索。”

↑ 鬝音劼。

↑ 上音崢，下音獰。

↑ 愈。��或作敤雲，苦果切，擊也，字書無��字。今按：諸公所校本，��皆音蒲八切。

��，格八切。與鬇鬡皆疊韻。

↑ 精或作幽。

↑ 所監切，又音森。

↑ 豽，蜀本音女滑切。字當從豸，猴屬，今本多從犭，從簡也。

↑ 郊。圿音戛。

↑ 杠，旌旗幹也，音江。

↑ 剟，《說文》：“刊也”。《史記�張敖傳》：“貫高刺剟身無可擊者。”剟音輟。

↑ 剠與黥同。㓤音劼。

↑ 或云狂當作��，音匡。或作劻。劻勷，遽也。勷音穰，故��躟為行遽，��鬤為發亂，

皆以匡音為正。今按：本或作狂獽，《楚辭》作俇攘。

X-GORB Books | zh.wikisource.org | CC BY-SA 4.0 3 / 6



征蜀聯句

↑ 捷或作健。趫音喬。

↑ 踔音鈔。

↑ 鳣，大魚。螖，蟛螖也。《玉篇》云：“似蟹而小。”漉或作䍡，小網也。今按：上

句鉤字當讀如鉤致之鉤。螖音滑。

↑ 奅與礮同。《廣韻》“軍戰石也。”䃔䃧石聲。奅音砲，䃔音穹，䃧音隆。

↑ 愈。隍或作湟。��，烏歸切，又作傶，蜀本作��，烏皆切，當作崴，��字不見字書。

《埤蒼》：“崴，不平也。”《吳都賦》“隱賑崴。”五臣曰：“排積也。”於填隍之

義亦合。今按：隍湟通用，《易》：“城復於隍。”一作湟。㑻，莫八切。傄，呼八切。

↑ 獷音礦。䀣，莫八切。

↑ 爇音焫。堞音牒。熇，呼木切，又音壑。歊，許嬌切。嬉音僖。

↑ 抉，於決切，呀音蝦。拗，於絞切。䦪，乙轄切。

↑ 排或作非。跧，莊緣切。

↑ 窋，《說文》：“物在穴中”。“窡，穴中見也。醜禁切。”猰音戛，又音屑。窋，

竹律切。窡，丁刮切，又丁滑切。

↑ 郊。蜀本��，五刮切，與跀同，樊本只作跀，今��字不入刮音，非。呦音幽。

↑ 漢賈誼《過秦論》：“鉤戟長鎩。”音殺。

↑ 邛，蜀地名，文織之有文者，蓋錦綺之類。斐亹，文章貌。亹音尾。

↑ 巴，亦屬地。巴艷，蜀之美女。婠妠，小兒肥貌。婠，於八切。妠，女刮切。

↑ 《後漢》：“征蘇茂椎牛饗士。”牟，《說文》曰：“牛鳴也。”子厚《牛賦》曰：

“牟然而鳴，黃鍾滿脰。”

↑ ��，《廣韻》雲“駱駝鳴也”，荊公詩雲“橐垂鈐棧駝鳴��”，蓋用此事。��，乙轄

切。

↑ 《左氏》僖公二十四年：“心不則德義之經為頑，口不道忠信之言為囂。燾養均草䕓。

↑ 《玉篇》：“䕓草有毒，用殺魚。”䕓音察。

↑ 呼交切。

↑ 愈。

↑ 漢棧，漢中道也。

↑ 獠江，蜀江也。獠，張絞切。澎音彭。汃，普八切。

↑ 乘，猶乘塞乘障之乘，守也。或作來，非是。

↑ 刀，刀鬥也，晝炊夜擊。諸本多誤。又此二語，諸本多綴於厚麩秳之下，古本乃綴於

息澎汃之下，今從古本。蓋此詩自“旆亡多空杠”，以下每人皆五韻，亦可考也。今按：

刀鬥之刀與刀劍之刀，古書蓋一字，但以音別之耳。

↑ 正月出師，故云杏飛蜂。

↑ 十月息師，故云柳嘶��。《爾雅》：“蟄，蜻。似蟬而小。”��音紥。洪慶善曰：“

記時之語工矣。”《詩》云：“昔我往矣，楊柳依依。今我來思，雨雪霏霏。”二句蓋

本此意。

↑ 馘音幗。

↑ 郊。椌，苦江切。楬，苦瞎切。

↑ 匏以為器，稭以為席，蓋事天貴質素也。《前漢》“其席槁稭”，稭鞂字同。稭音戛。

↑ 《楚辭》：“顏黴黧以沮敗。”黴音眉。黧音梨。

↑ 痆，《廣韻》云：“瘡痛。”瘢音槃。痆，女黠切。

↑ 《詩》：“或寢或訛。”訛，動也。

↑ 或作鞂，又或作秣，戶括切。《說文》曰：“舂粟不潰也。”今本多作鞂，鞂與稭一

物，不當再出。

↑ 宴或作晏。扴音戛，《說文》；“刮也。”

↑ 莫轄切。

↑ 愈。《書》：“女劼毖商獻臣。”劼，桔八切，勤也。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

